
P9_TA(2020)0298

Ftehim bejn 1-UE u ¢-Cina: il-kooperazzjoni b’rabta mal-indikazzjonijiet geografiéi
u l-protezzjoni taghhom (rizoluzzjoni)

Rizoluzzjoni mhux legizlattiva tal-Parlament Ewropew tal-11 ta’ Novembru 2020 dwar l-abbozz ghal decizjoni
tal-Kunsill dwar il-konkluzjoni tal-Ftehim bejn I-Unjoni Ewropea u l-gvern tar-Repubblika tal-Poplu ta¢-Cina dwar

il-kooperazzjoni b’rabta mal-Indikazzjonijiet Geografi¢i u l-protezzjoni taghhom (08359/2020 — C9-0298/2020 -
2020/0089M(NLE))

(2021/C 415/11)
Il-Parlament Ewropew,

— wara li kkunsidra l-abbozz ta’ dec¢izjoni tal-Kunsill (08359/2020),

— wara li kkunsidra l-abbozz ta” Ftehim bejn I-Unjoni Ewropea u l-gvern tar-Repubblika tal-Poplu tac-Cina dwar
il-kooperazzjoni b’rabta mal-Indikazzjonijiet Geografici u I-protezzjoni taghhom (08361/2020),

— wara li kkunsidra t-talba ghal approvazzjoni pprezentata mill-Kunsill skont I-Artikolu 207(3), 1-Artikolu 207(4),
l-ewwel subparagrafu, flimkien mal-Artikolu 218(6), it-tieni subparagrafu, il-punt (a)(v), u l-Artikolu 218(7) tat-Trattat
dwar il-Funzjonament tal-Unjoni Ewropea (TFUE),

— wara li kkunsidra I-Ftehim tal-Organizzazzjoni Dinjija tal-Kummer¢ (WTO) dwar Aspetti tad-Drittijiet tal-Proprjeta
Intellettwali relatati mal-Kummer¢ (TRIPS),

— wara li kkunsidra l-komunikazzjoni tal-Kummissjoni tal-14 ta’ Ottubru 2015 intitolata “Kummer¢ ghal Kulhadd - Lejn
politika aktar responsabbli ghall-kummer¢ u l-investiment”(COM(2015)0497),

— wara li kkunsidra l-komunikazzjoni tal-Kummissjoni tal-1 ta’ Lulju 2014 bit-titolu “Kummere¢, tkabbir u proprjeta
intellettwali — Strategija ghall-harsien u l-infurzar tad-drittijiet tal-proprjeta intellettwali fil-pajjizi terzi”
(COM(2014)0389),

— wara li kkunsidra d-dokument ta’ hidma tal-persunal tal-Kummissjoni bit-titolu "Rapport dwar il-harsien u l-infurzar
tad-drittijiet tal-proprjeta intellettwali fil-pajjizi terzi (SWD(2019)0452),

— wara li kkunsidra d-dikjarazzjonijiet kongunti tal-20 Summit UE-Cina tas-16 ta’ Lulju 2018 u tal-21 Summit UE-Cina
tad-9 ta’ April 2019,

— wara li kkunsidra I-komunikazzjoni kongunta tat-12 ta’ Marzu 2019 bit-titolu “UE-Cina — Perspettiva strategika” (JOIN
(2019)0005),

— wara li kkunsidra r-rizoluzzjoni tieghu tad-9 ta’ Gunju 2015 dwar Strategija ghall-protezzjoni u l-infurzar tad-drittijiet
tal-proprjeta intellettwali fpajjizi terzi (),

— wara li kkunsidra r-rizoluzzjoni tieghu tat-12 ta’ Settembru 2018 dwar il-qaghda tar-relazzjonijiet UE-Cina (%),
— wara li kkunsidra r-rizoluzzjoni legizlattiva tieghu tal-11 ta’ Novembru 2020 (*) dwar l-abbozz ta’ de¢izjoni,

— wara li kkunsidra t-Trattat dwar 1-Unjoni Ewropea (TUE), u b’'mod partikolari t-Titolu V tieghu dwar l-azzjoni esterna
tal-Unjoni Ewropea,

— wara li kkunsidra t-Trattat dwar il-Funzjonament tal-Unjoni Ewropea (TFUE), u b'mod partikolari l-Artikoli 91, 100,
168 u 207 tieghu, flimkien mal-Artikolu 218(6)(a)(v) u 218(7),

0 GU C 407, 4.11.2016, p. 18.
()  GU C 433,23.12.2019, p. 103.
() Testi adottati, P9_TA(2020)0297.

— wara li kkunsidra I-Artikolu 105(2) tar-Regoli ta’ Procedura tieghu,

— wara li kkunsidra l-opinjoni tal-Kumitat ghas-Sajd,

— wara li kkunsidra l-ittra tal-Kumitat ghall-Agrikoltura u l-Izvilupp Rurali,

— wara li kkunsidra r-rapport tal-Kumitat ghall-Kummer¢ Internazzjonali (A9-0202/2020),

A. billi l-protezzjoni tal-indikazzjonijiet geografici fil-livell internazzjonali hija element ewlieni tal-politika kummer¢jali
tal-UE;

B. billi I-UE hija I-akbar esportatur agroalimentari fid-dinja, u f-2019 kisbet bilan¢ favorevoli kummercjali agroalimentari
rekord ta’ EUR 39 biljun;

C. billi l-valur medju ta’ prodotti b'indikazzjoni geografika huwa darbtejn oghla minn dak ta’ prodotti minghajr tikketta ta’
kwalita bhal din;

D. billi l-esportazzjonijiet agroalimentari tal-UE lejn i¢-Cina kibru bil-kbir fdawn l-ahhar ghaxar snin, b'rata ta’ tkabbir
annwali ta’ aktar minn 20 % matul il-perjodu 2009-2019; billi d-deficit kummer¢jali ta” EUR 1 biljun {I-2009
tal-kummer¢ agroalimentari tal-UE inbidel fsurplus kummer¢jali ta’ aktar minn EUR 9 biljun f1-2019, u dan wassal biex
i¢-Cina ssir it-tielet l-akbar destinazzjoni ghall-esportazzjonijiet agroalimentari tal-UE, wara r-Renju Unit u l-Istati Uniti;
billi limportazzjonijiet Cinizi tal-prodotti agroalimentari mistennija jikbru aktar fl-ghaxar snin li gejjin;

E. billi l-valur tal-bejgh madwar id-dinja tal-prodotti protetti mill-indikazzjonijiet geografici tal-UE, li jkopri l-inbejjed,
il-prodotti agroalimentari u l-ispirti, jirrapprezenta EUR 74,76 biljun (¥, li jirrapprezenta sehem ta’ 6,8 % tal-bejgh
tas-settur agroalimentari tal-UE u sehem ta’ 15,4 % tal-esportazzjonijiet agroalimentari tal-UE;

F. billi I-UE ghandha reputazzjoni dinjija ghall-produzzjoni ta’ prodotti agroalimentari ta’ valur u kwalita gholjin;

G. billi I-prodotti agroalimentari importati kollha jridu jigu kkontrollati u jissodisfaw ir-rekwiziti tas-sahha, tas-sikurezza
u tal-benesseri tal-annimali li japplikaw ghall-produtturi tal-UE tul il-katina tal-provvista agroalimentari, u b’hekk
jikkontribwixxu ghall-valur u I-kwalita taghhom;

H. billi hafna Indikazzjonijiet Geografi¢i tal-UE qed ihabbtu wi¢¢chom ma’ sfidi notevoli fi¢-Cina, li jikkawzaw telf
ekonomiku sinifikanti ghall-produtturi tal-UE;

L billi lftehim jibni fuq l-esperjenza miksuba permezz tal-progett UE-Cina dwar il-kooperazzjoni fIndikazzjonijiet
Geografici li thaddem bejn 1-2007 u 1-2012;

J.  billi proporzjon sostanzjali tat-tkabbir ekonomiku globali huwa mistenni li jigi ggenerat barra mill-Ewropa;
K. billi l-produtturi u l-esportaturi agroalimentari jridu joperaw fambjent kummergjali internazzjonali difficli;
L. billi dan il-frehim huwa importanti fid-dawl tar-rikonoxximent globali li joffri ghall-indikazzjonijiet geografici;

M. billi dan il-ftehim huwa l-ewwel pass importanti u ghandu jigi estiz mill-aktar fis possibbli biex jipprotegi hafna
indikazzjonijiet geografici tal-UE li ghadhom eskluzi;

N. billi I-konkluzjoni ta’ dan il-ftehim turi li I-UE u ¢-Cina jistghu jilhqu ftehimiet bilaterali sakemm l-interessi komuni
jitqiesu sew;

*) Studju tal-Kummissjoni, ippubblikat fApril 2020 https://ec.europa.cu/commission/presscorner/detail/mt/IP_20_683

1. Jilqa' I-konkluzjoni ta’ dan il-ftehim dwar il-kooperazzjoni u I-protezzjoni tal-indikazzjonijiet geografici (IG) bejn 1-UE
u r-Repubblika tal- Poplu tac-Cina; jilga' l-protezzjoni tal-IG Ewropej fis-suq Ciniz; iqis 1- 1mphmentazz;om effettiva
tal-ftehim bhala ezercizzju importanti ghall-bini tal-fidu¢ja ghaz-zewg partijiet u sinjal ewlieni li ¢-Cina hija lesta li timpenja
ruhha mal-UE; jistenna li se jkun hemm ukoll progress foqsma ohra ta’ kooperazzjoni fir-rigward tal-kummer¢ gust;

2. Jissottolinja limportanza tar-relazzjoni strategika tal-UE ma¢-Cina u jistieden lill-Istati Membri u lill-istituzzjonijiet
tal-UE jindirizzaw li¢-Cina b'vu¢i wahda u b'mod koordinat; jenfasizza li I-kummer¢ u l-investiment ghandhom ikunu
bbazati fuq ir-regoli u fuq il-valuri, b’sistema ta’ kummer¢ multilaterali fil-qalba taghha; jistieden li¢-Cina biex ikollha sehem
aktar attiv fid-WTO u inizjattivi multilaterali ohra u biex tikkonforma bis-shih mal-obbligi taghha tad-WTO, billi tqabbel
il-qawwa ekonomika miksuba taghha mal-livell ta’ zvilupp taghha; jishaq li r-rispett ghad-drittijiet tal-bniedem huwa
prerekwizit ghall-involviment fir-relazzjonijiet kummercjali u ta’ investiment mal-UE u jheggeg lic-Cina tikkonforma
mal-obbligi internazzjonali u timpenja ruhha li tirrispetta d-drittijiet tal-bniedem, b'mod partikolari fid-dawl tan-negozjati li
ghaddejjin dwar il-ftehim bilaterali ta’ investiment; jinsab ferm imhasseb dwar l-isfruttament u d-detenzjoni rrappurtati ta’
persuni Uighur fil-fabbriki fi¢-Cina;

3. Jistieden li jigu introdotti penali finanzjarji ghall-kumpaniji li jinjoraw l-indikazzjonijiet geografici u I-prodotti
ffalsifikati koperti minn indikazzjoni geografika;

4. Jinnota li I-ftehim huwa sinjal pozittiv lill-komunita internazzjonali, inkluz lill-istituzzjonijiet multilaterali; jilqa’ I-livell
gholi ta’ protezzjoni ghal-lista ta’ 100 indikazzjoni geografika Ewropea u 100 indikazzjoni geografika Ciniza skont
il-ftehim, 1i tmur lil hinn mil-livell attwali ta’ protezzjoni moghti skont il-Ftehim TRIPS tad-WTO, b'mod partikolari
ghall-oggetti tal-ikel izda wkoll ghall-inbejjed u l-ispirti; jiehu nota tal-fatt li -protezzjoni ta’ 175 indikazzjoni geografika
ohra mill-UE u mi¢-Cina rispettivament hija prevista fi Zmien erba’ snin mid-dhul fis-sehh tal-ftehim; jinnota li I-UE
tipprotegi aktar minn 3 300 IG; jistieden lill-Kummissjoni tipprocedi malajr bl-estensjoni ta’ dan il-ftehim biex fis-snin li
gejjin tipprotegi kemm jista’ jkun IG li jissodisfaw il-kriterji, inkluzi l-indikazzjonijiet geografi¢i tas-sajd u tal-akkwakultura;
jistieden lill-Kummissjoni, barra minn hekk, izzomm lill-Parlament infurmat kif xieraq dwar il-progress tan-negozjati lejn
l-estensjoni tal-ftehim; ifakkar li I-ftehim gie ffinalizzat qabel ma t-trattati tal-UE ma baqghux japplikaw fir-Renju Unit
tal-Gran Brittanja u I-Irlanda ta’ Fuq u li hemm tmien prodotti mir-Renju Unit fil-listi maqbula; iheggeg lill-Kummissjoni
tikkonsulta mal-Istati Membri u tissostitwixxi dawn il-prodotti bi prodotti mill-Istati Membri tal-UE malajr kemm jista’ jkun
wara li jintemm il-perjodu ta’ tranzizzjoni;

5. Jilqa' d-dispozizzjoni li l-produtturi ta’ prodotti IG protetti jistghu japplikaw direttament ghall-Kumitat Kongunt
previst fdan il-ftehim jekk il-prodott taghhom ma jkunx inkluz fil-listi miftiehma inizjalment, kif ukoll jekk il-prodott
taghhom sussegwentement jikseb protezzjoni wara li I-ftehim jidhol fis-sehh; jistieden lill-partijiet ikkoncernati attwali
u potenzjali, inkluzi dawk fis-setturi tas-sajd u l-akkwakultura tal-UE, biex jesploraw din id-dispozizzjoni;

6.  Jinnota li I-UE ghandha defi¢it kummer¢jali kbir ma¢-Cina, izda jfakkar li fil-qasam tal-prodotti agroalimentari 1-UE
ghandha surplus kummerdjali;

7. Ifakkar fl-importanza tal-promozzjoni tal-mudell ta’ protezzjoni tal-IG tal-UE bhala ghodda vitali ghas-salvagwardja
tal-awtenti¢ita u l-karatteristici uni¢i ta’ prodotti rregistrati tal-UE, bhala strument utli ta’ kummer¢jalizzazzjoni
ghall-opportunitajiet ta’ negozju u simbolu tal-wirt kulturali; jirrikonoxxi l-wirt ghani Ewropew u Ciniz fil-prodotti
tradizzjonali tal-ikel u l-importanza tal-protezzjoni tal-IG fdan ir-rigward; jistieden lill-Kummissjoni, lill-Istati Membri
u lill-Gvern Ciniz jimpenjaw ruhhom favur il-protezzjoni ta’ dan il-wirt u jizguraw li dan jigi rikonoxxut fiz-zewg socjetajiet
sabiex jiffacilitaw l-identifikazzjoni u l-protezzjoni tal-origini tal-prodotti kkoncernati, kif ukoll jippromwovu l-iskambju
kulturali u t-trasparenza;

8.  Jiddispjacih dwar il-fatt li minkejja I-protezzjoni skont il-ftehim, uhud mill-IG tal-UE ma jistghux jigu esportati lejn
ic-Cina minhabba l-istandards Cinizi tal-importazzjoni tal-ikel; jitlob lill-Kummissjoni tkompli d-djalogu taghha mac-Cina
dwar ir-rikonoxximent tal-istandards tas-sikurezza tal-ikel tal-UE, li huma fost I- oghla fid-dinja; jistieden li¢-Cina tnehhi
l-ostakli mhux gustifikati ghall-esportazzjonijiet agroalimentari tal-UE, tizgura r-reciprocita fir-relazzjoni kummer¢jali totali
u tikkonforma ma’, ittejjeb u timplimenta b’'mod strett u tinforza l-istandards sanitarji u fitosanitarji (SPS) sabiex tigi evitata
l-kompetizzjoni ingusta;

9.  Jistieden lic-Cina tappoggja wkoll il-qafas ezistenti multilaterali li jipprotegi I-IG, billi ssir membru tal-Ftehim ta’
Lisbona tal-Organizzazzjoni Dinjija tal-Proprjeta Intellettwali (WIPO) u l-Att ta’ Ginevra, fis-sehh mis-26 ta’ Frar 2020;

10.  Jishaq fuq l-importanza ta’ indikazzjonijiet geografici fi hdan il-qafas usa’ tad-drittijiet tal-proprjeta intellettwali
u l-isforzi biex tigi miggielda I-falsifikazzjoni tal-prodotti; jenfasizza li I-ftehim jehtieg li jizgura l-protezzjoni shiha
tad-drittijiet tal-proprjeta intellettwali tal-prodotti sabiex jissalvagwardja l-valur u l-kwalitd tal-ambjent lokali, inkluzi
l-infrastruttura, l-impjiegi u l-bijodiversita, itejjeb l-izvilupp regjonali u jtejjeb it-traccabbilta, it-trasparenza u l-informazzjoni
ghall-konsumatur;

11.  Jilqa, fdan ir-rigward, l-approvazzjoni tal-legizlazzjoni gdida Ciniza dwar il-protezzjoni tad-drittijiet tal-proprjeta
intellettwali (IPR); jistieden lill-Kummissjoni tissorvelja mill-qrib l-implimentazzjoni ta’ dan il-ftehim u jitlob ratifika rapida;
jistieden lill-Kummissjoni, barra minn hekk, tkompli I-kooperazzjoni ma¢-Cina biex isir progress lejn l-implimentazzjoni ta’
ftehim aktar ambizzjuz fil-qasam tad-drittijiet tal-proprjeta intellettwali, bil-hsieb li tigi estiza I-lista ta’ indikazzjonijiet
geografi¢i protetti tal-UE; iheggeg lill-Kummissjoni tissorvelja l-process ta’ registrazzjoni tal-IG fi¢-Cina; jitlob
lill-Kummissjoni tkompli toffri appogg lill-kumpaniji tal-UE permezz tal-helpdesk tal-IPR; jenfasizza l-valur mizjud
tal-kooperazzjoni ma’ korpi bhall-Ufficcju tal-Proprjeta Intellettwali tal-UE dwar il-monitoragg u l-infurzar korretti;

12.  Jinnota li, skont l-aktar rapport recenti dwar il-protezzjoni u l-infurzar tad-drittijiet tal-proprjeta intellettwali, aktar
minn 80 % tal-oggetti ffalsifikati u piratati li kienu ssekwestrati fl-UE f1-2018 u 1-2019 originaw mi¢-Cina, li jammontaw
ghal telf ta’ madwar EUR 60 biljun ghall-Istati Membri tal-UE; jissottolinja l-importanza kontinwa ta’ kontrolli u ttestjar
stretti fuq il-prodotti importati kollha sabiex jigu identifikati prodotti foloz u frodulenti tal-ikel; ifakkar, ghalhekk, fil-htiega
ghal kooperazzjoni doganali profonda u effettiva bejn 1-UE u ¢-Cina sabiex tigi zgurata kompetizzjoni gusta fid-dawl ta’
flussi kummerdjali akbar, u bhala ghodda fil-glieda kontra l-prodotti ffalsifikati;

13.  Jissottolinja l-importanza tal-implimentazzjoni effikaci u l-infurzar xieraq fil-post tas-suq tad-dispozizzjonijiet
fil-ftehim; itenni d-determinazzjoni tieghu li jissorvelja u jiskrutinizza l-applikazzjoni korretta tal-ftehim; jistieden
lill-Kummissjoni, li fdan ir-rigward tinforma lill-Parlament fuq bazi annwali dwar l-implimentazzjoni tal-Ftehim, u minn
sena wara d-dhul fis-sehh tieghu; jilqa’ I-hatra ta’ Ufficjal Kap tal-Infurzar ghall-Kummer¢ (CTEO) ¢did u jenfasizza r-rwol
krugjali li se jkollu fil-monitoragg u t-titjib tal-konformita ma’ dan il-ftehim; jistieden lis-CTEO jirreagixxi immedjatament
fil-kaz li I-ftehim ma jigix implimentat b'mod korrett;

14, Jinsab imhasseb dwar l-impatt li I-Ftehim Ekonomiku u Kummer¢jali bejn I-Istati Uniti u ¢-Cina (I-hekk imsejjah
il-Ftehim tal-Ewwel Fazi bejn I-Istati Uniti u ¢-Cina), li dahal fis-sehh fl-14 ta’ Frar 2020, jista’ jkollu fuq il-ftehim bejn I-UE
u ¢-Cina dwar -G u jissottolinja li dan irid jigi implimentat b'mod nondiskriminatorju, fkonformita shiha mar-regoli
tad-WTO u minghajr ebda impatt ta’ tfixkil fuq l-infurzar tal-impenji mehuda fil-ftehim bejn I-UE u ¢-Cina dwar IIG; jishaq
li I-UE trid ukoll tissorvelja mill-qrib l-implimentazzjoni tat-tieni lista ta’ 175 indikazzjoni geografika tal-UE fir-rigward ta’
duplikazzjoni possibbli mal-Ftehim tal-Ewwel Fazi bejn I-Istati Uniti u ¢-Cina; jistenna li l-esportaturi tal-UE jaraw
immedjatament il-benefi¢¢ji mill-mizuri ta’ facilitazzjoni tal-kummer¢ fis-settur agroalimentari;

15.  Jesprimi thassib serju dwar il-hafna ostakli i jiffac¢jaw in-negozji u l-bdiewa tal-UE biex jacc¢essaw u joperaw fis-suq
Ciniz, minhabba s-sistema mmexxija mill-Istat ta¢-Cina; iqis li kompetizzjoni gusta bejn il-kumpaniji tal-UE u ta¢-Cina
twassal ghal aktar opportunitajiet u aktar innovazzjoni, u jheggeg lill-Kummissjoni biex tkompli tahdem mal-awtoritajiet
Cinizi sabiex tnehhi dawk l-ostakli;

16.  Jenfasizza I-htiega li ilha tezisti ghal kondizzjonijiet ekwivalenti ta’ kompetizzjoni bejn I-UE u ¢-Cina fir-rigward
tal-kummer¢ u l-investiment, battenzjoni partikolari ghar-reciprocita fl-access ghas-suq, l-akkwist pubbliku u s-servizzi
finanzjarji; theggeg liz-zewg partijiet jikkooperaw b'mod kostruttiv fdak ir-rigward biex isegwu riformi bbazati fuq is-suq
u jaghmlu progress sinifikanti, b’'mod partikolari fir-rigward tan-negozjati li ghaddejjin dwar il-ftehim bilaterali ta’
investiment izda wkoll dwar ir-responsabbilta socjali korporattiva, it-twettiq tal-Ghanijiet ta’ Zvilupp Sostenibbli, u I-glieda
kontra t-tibdil fil-klima fkonformita mal-Ftehim ta’ Parigi; itenni l-appell tieghu li¢-Cina biex timxi I quddiem friforma
ambizzjuza tad-WTO, inkluzi regoli komprensivi dwar is-sussidji industrijali; itenni t-thassib tieghu dwar il-prattiki ta’
distorsjoni tas-suq tal-intraprizi statali Cinizi, it-trasferimenti furzati tat-teknologija u I-lokalizzazzjoni tad-data, il-kapacita
zejda industrijali u prattiki relatati tad-dumping fl-esportazzjonijiet, u prattiki kummer¢jali ingusti ohra; itenni I-htiega li

tittejjeb il-kooperazzjoni bilaterali u multilaterali ghal zvilupp sostenibbli u sistema ta’ kummer¢ gust, filwaqt li jigu
promossi standards so¢jali u ambjentali bbazati fuq ir-rispett ghal ta’ konvenzjonijiet u ftehimiet internazzjonali
u l-implimentazzjoni taghhom; jinsab imhasseb dwar il-prestazzjoni fqira ta¢-Cina fis-sajd illegali, mhux irrappurtat
u mhux irregolat (IUU); jenfasizza n-nuqqas ta’ trasparenza fir-registrazzjoni tal-bastimenti u tal-flotot tas-sajd globalment
u jishaq li s-sussidji Cinizi fdan il-qasam qed joholqu kompetizzjoni ingusta ghas-settur tas-sajd tal-UE; jistieden li¢-Cina
taghmel kull sforz biex issahhah il-qafas legali taghha kontra s-sajd IUU u biex tinfurzah b’'mod aktar strett;

17.  lfakkar fil-htiega ghal progress sinifikanti u ambizzjuz fin-negozjati dwar il-Ftehim Komprensiv dwar l-Investiment
bejn 1-UE u ¢-Cina, sabiex jigu indirizzati 1-asimmetriji attwali tas-sug; jissottolinja l-importanza li jigi inkluz kapitolu
ambizzjuz dwar il-kummer¢ u l-izvilupp sostenibbli biex jigu protetti d-drittijiet tal-bniedem, inkluzi standards
fundamentali tax-xoghol, jigu promossi l-izvilupp sostenibbli u l-glieda kontra t-tibdil fil-klima fkonformita mal-Ftehim
ta’ Parigi; jenfasizza li l-zgurar tal-kondizzjonijiet ekwivalenti ta’ kompetizzjoni, ir-reciprocita u t-trattament
nondiskriminatorju tal-partijiet rispettivi u tal-komunitajiet tan-negozju, tac-cittadini u tas-socjeta civili taghhom, huma
essenzjali; iheggeg lill-partijiet itejbu t-trasparenza u jistabbilixxu dimensjoni parlamentari fir-rigward tal-implimentazzjoni
tal-ftehim; jenfasizza li s-suq tal-UE ghall-akkwist pubbliku huwa miftuh ghall-kumpaniji Cinizi, inkluzi l-intraprizi tal-istat,
filwaqt li I-kumpaniji Ewropej spiss jiltaqghu ma’ diffikultajiet biex jiksbu access ghal opportunitajiet ta’ akkwist fis-swieq
Cinizi; jistieden lill-Kummissjoni u li¢-Cina jaghtu spinta lill-kooperazzjoni bejn I-UE u ¢-Cina biex jintlahqu I-ghanijiet
ambjentali;

18.  Jishaq li r-relazzjonijiet kummercjali tal-UE jehtiegu relazzjonijiet regjonali armonjuzi bejn i¢-Cina u I-pajjizi girien
taghha, u l-koezistenza kordjali taghha mat-territorji kollha li kellhom relazzjoni specjali mal-Ewropa; jissottolinja li
r-rispett shih tac-Cina ghall-impenji internazzjonali precedenti fir-regjun se jwitti t-triq ghall-implimentazzjoni xierqa ta’
dan il-ftehim;

19.  Jaghti istruzzjonijiet lill-President tieghu biex jghaddi din ir-rizoluzzjoni lill-Kunsill u lill-Kummissjoni, kif ukoll
lill-gvernijiet u lill-parlamenti tal-Istati Membri u lill-Kungress Popolari Nazzjonali u lill-gvern tar-Repubblika tal-Poplu
ta¢-Cina.

